ՀԻՄՆԱՎՈՐՈՒՄ

 «Հայաստանի Հանրապետության կառավարության  2012 թվականի 
հունիսի 7-ի N 814-Ն որոշման մեջ փոփոխություններ ԵՎ լրացումներ կատարելու մասին» Հայաստանի ՀԱՆՐԱՊԵՏՈՒԹՅԱՆ կառավարության որոշման նախագծի

	1.
	Անհրաժեշտությունը

	
	«Հայաստանի Հանրապետության կառավարության 2012 թվականի հունիսի 7-ի N814-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը մշակվել է ի կատարումն ՀՀ կառավարության 2014 թվականի հուլիսի 31-ի «Հայաստանի Հանրապետության կառավարության 2014 թվականի գործունեության միջոցառումների ծրագիրն ու գերակա խնդիրները հաստատելու և Հայաստանի Հանրապետության կառավարության 2014 թվականի հունվարի 9-ի N10-Ն որոշումն ուժը կորցրած ճանաչելու մասին» N777-Ն որոշման N1 հավելվածի 47-րդ կետի: 

 

	2.
	Ընթացիկ իրավիճակը և խնդիրները

	
	2012 թվականին ՀՀ պետական բյուջեի միջոցների հաշվին մշակվել և ՀՀ կառավարության  2012 թվականի հունիսի 7-ի N814-Ն որոշմամբ կիրառման էր ընդունվել 41 բնակելի տներից և 3 տիպի տնտեսական շինությունների բազմակի օգտագործման օրինակելի նախագծերից կազմված կատալոգը: 

2013 թվականին  ՀՀ քաղաքաշինության նախարարության մասնակցությամբ, ՄԱԶԾ Գլոբալ էկոլոգիական հիմնադրամի  ֆինանսավորմամբ իրագործվող «Շենքերի էներգետիկ արդյունավետության բարձրացում» ծրագրի շրջանակներում մշակվել և ներդրվել է ևս մեկ՝  բազմակի օգտագործման էներգաարդյունավետ 5 անհատական բնակելի տների օրինակելի նախագծերից կազմված կատալոգը: 

Միևնույն ժամանակ, Հայաստանի գործարար միջավայրի բարելավմանն ուղղված միջոցառումների շրջանակներում (ՀՀ կառավարության 2013թ. մարտի 7-ի N240-Ա որոշման հավելվածի 4.1-ին կետ), ՀՀ քաղաքաշինության նախարարության նախաձեռնությամբ, ՀՀ պետական բյուջեի միջոցներով մշակվել և ՀՀ քաղաքաշինության նախարարի 2014 թվականի օգոստոսի 29-ի N229 հրամանով հաստատվել ու կիրառման է ընդունվել փոքր և միջին ձեռնարկությունների ենթակառուցվածքի օբյեկտների բազմակի օգտագործման օրինակելի նախագծերի կատալոգը՝ նշված օբյեկտների սահմանված կարգով հաստատված և փորձաքննություն անցած աշխատանքային նախագծերով, ինչպես նաև դրանց շինարարական գործունեության իրականացման ընթացքի վերաբերյալ գործնական խորհրդատվական ձեռնարկը՝ տեքստային և պատկերային նկարագրությամբ:

Հաշվի առնելով, որ ՀՀ կառավարության  2012 թվականի հունիսի 7-ի N814-Ն որոշմամբ սահմանվել է միայն բնակելի կառուցապատման օբյեկտների բազմակի օգտագործման օրինակելի նախագծերի ներդրման ու կիրառման գործընթացը, հանրապետությունում ազատ շուկայական հարա​բերությունների և գործարար միջավայրի բարելավման նպատակով՝ անհրաժեշտություն է առաջացել ընդլայնել  նշված օբյեկտների ցանկը՝ դրանում ներառելով ոչ միայն բնակելի, այլ նաև հասարակական և արտադրական նշանակության օբյեկտներ:



	3.
	Տվյալ բնագավառում իրականացվող քաղաքականությունը

	
	Հիմնավորման 2-րդ կետում նշված խնդրի կարգավորման նպատակով անհրաժեշտ կլինի ՀՀ կառավարության 2012 թ. հունիսի 7-ի N 814-Ն որոշման մեջ կատարել համա​պատասխան փոփոխություններ, մեկ որոշմամբ ընդհանրացնելով բազմակի օգտագործ​ման օրինակելի նախագծերով կառուցվող օբյեկտների (այդ թվում՝ բնակելի հասա​րակական և արտադրական նշանակության) կիրառման և ներդրման գործընթացը կարգավորող ընթացակարգերը:



	4.
	Կարգավորման նպատակը և բնույթը

	
	Ներկայումս հանրապետությունում գործող ՀՀ կառավարության  2012 թվականի հունիսի 7-ի N814-Ն որոշմամբ հաստատված բազմակի օգտագործման օրինակելի նախագծերով կառուց​վող օբյեկտների ցանկի ընդլայնում, դրանց կիրառման մեխանիզմների (այդ թվում՝ էլեկտրո​նային համակարգի կիրառմամբ) կանոնակարգում, թույլտվության ընթացակարգերի պարզեցում և արդիականացում: 



	5.
	Նախագծի մշակման գործընթացում  ներգրավված ինստիտուտները և անձիք

	
	Նախագիծը մշակվել է ՀՀ քաղաքաշինության նախարարության կողմից:



	6.
	Ակնկալվող արդյունքը

	
	Որոշման նախագծի ընդունման արդյունքում ակնկալվում են բնակչության կողմից բազմակի օգտագործման օրինակելի  նախագծերի կիրառելիությունը խթանող  մեխա​նիզմների ամրագրում, ինչպես նաև դրանց կիրառումը կարգավորող ընթացակարգերի միասնականացում ու օպտիմալացում՝ քաղաքաշինական թույլտվությունների թվի և ժամկետների կրճատման ու էլեկտրոնային թույլտվությունների տրամադրման մեխանիզմ​ների կանոնակարգման միջոցով:



	7.
	Այլ տեղեկություններ (եթե այդպիսիք առկա են) – չկան



ՏԵՂԵԿԱՆՔ
«Հայաստանի Հանրապետության կառավարության  2012 թվականի հունիսի 7-ի N 814-Ն որոշման մեջ փոփոխություններ ԵՎ լրացումներ կատարելու մասին» Հայաստանի ՀԱՆՐԱՊԵՏՈՒԹՅԱՆ կառավարության որոշման նախագծի ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐԻ ՎՐԱ ԱԶԴԵՑՈՒԹՅԱՆ ՄԱՍԻՆ
«Հայաստանի Հանրապետության կառավարության  2012 թվականի հունիսի 7-ի N814-Ն որոշման մեջ փոփոխություններ և լրացումներ  կատարելու մասին»  Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի ավելացման և նվազեցման անհրաժեշտություն չի առաջանում:

	ՏԵՂԵԿԱՆՔ
 «Հայաստանի Հանրապետության կառավարության 2012 թվականի հունիսի 7-ի N 814-Ն որոշման մեջ փոփոխություններ ԵՎ լրացումներ կատարելու մասին» Հայաստանի ՀԱՆՐԱՊԵՏՈՒԹՅԱՆ կառավարության որոշման նախագծի ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ


	1.
	Այլ իրավական ակտերում փոփոխությունների և/կամ լրացումների անհրաժեշտությունը.

	
	«Հայաստանի Հանրապետության կառավարության  2012 թվականի հունիսի 7-ի N814-Ն որոշման մեջ փոփոխություններ և լրացումներ  կատարելու մասին»  ՀՀ կառավարության  որոշման նախագծի ընդունմամբ այլ իրավական ակտերում փոփոխությունների և/կամ լրացումների անհրաժեշտություն չի առաջանում:



	2.
	Միջազգային պայմանագրերով ստանձնած պարտավորությունների հետ համապատասխանությունը.

	
	Համապատասխանում է:



	3.
	Այլ տեղեկություններ (եթե այդպիսիք առկա են).

	
	—


	ՏԵՂԵԿԱՆՔ
«Հայաստանի Հանրապետության կառավարության  2012 թվականի հունիսի 7-ի N 814-Ն որոշման մեջ փոփոխություններ ԵՎ լրացումներ կատարելու մասին» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ


	1.
	Հասարակությանը նախագծի վերաբերյալ իրազեկումը.

	
	«Հայաստանի Հանրապետության կառավարության  2012 թվականի հունիսի 7-ի N814-Ն որոշման մեջ փոփոխություններ և լրացումներ  կատարելու մասին» Հայաստանի Հանրապետության կառավարության որոշման նախագիծը տեղադրվել է ՀՀ քաղաքաշինության նախարարության կայքում /www.mud.am/:



	2.
	Հասարակության մասնակցությունը նախագծմանը և/կամ քննարկումներին.

	
	—

	3.
	Այլ տեղեկություններ (եթե այդպիսիք առկա են).

	
	—


ՀՀ քաղաքաշինության նախարար                                              Նարեկ Սարգսյան












